
RIALACHÁN (AE) 2024/2678 ÓN gCOMHAIRLE

an 10 Deireadh Fómhair 2024

lena leasaítear Rialachán (AE) 2024/257 lena socraítear le haghaidh 2024, 2025 agus 2026 na 
deiseanna iascaireachta le haghaidh stoic éisc áirithe, is infheidhme in uiscí an Aontais agus, i gcás 

soithí iascaireachta de chuid an Aontais, in uiscí áirithe nach uiscí de chuid an Aontais iad, agus lena 
leasaítear Rialachán (AE) 2023/194 lena socraítear le haghaidh 2023 agus 2024 deiseanna 

iascaireachta den sórt sin

TÁ COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 43(3) de,

Ag féachaint don togra ón gCoimisiún Eorpach,

De bharr an mhéid seo a leanas:

(1) Le Rialachán (AE) 2024/257 ón gComhairle (1) socraítear le haghaidh 2024, 2025 agus 2026 na deiseanna 
iascaireachta le haghaidh stoic éisc áirithe, is infheidhme in uiscí an Aontais agus, i gcás soithí iascaireachta de chuid 
an Aontais, in uiscí áirithe nach uiscí de chuid an Aontais iad. Ba cheart na deiseanna iascaireachta sin a leasú chun 
foilsiú comhairle eolaíche a chur san áireamh.

(2) Le Rialachán (AE) 2024/257, arna leasú le Rialachán (AE) 2024/1856 ón gComhairle (2), leagadh síos gabháil iomlán 
incheadaithe (TAC) sealadach le haghaidh ainseabhaithe (Engraulis encrasicolus) i bhfolimistéir 9 agus 10 ICES agus in 
uiscí an Aontais i roinn 34.1.1 den Choiste Iascaigh um an Atlantach Thoir Láir (CECAF) le haghaidh na tréimhse ón 
1 Iúil 2024 go dtí an 30 Meán Fómhair 2024 ar leibhéal 4 997 dtona, go dtí go bhfoilseoidh an Chomhairle 
Idirnáisiúnta um Thaiscéalaíocht na Mara (ICES) a comhairle eolaíoch maidir le hainseabhaithe i roinn 9a ICES le 
haghaidh na tréimhse sin, agus ceadaíodh leanúint den iascaireacht. Tar éis fhoilsiú na comhairle sin an 
21 Meitheamh 2024, ba cheart TAC cinntitheach le haghaidh ainseabhaithe i bhfolimistéir 9 agus 10 ICES agus in 
uiscí an Aontais i roinn 34.1.1 CECAF le haghaidh na tréimhse ón 1 Iúil 2024 go dtí an 30 Meitheamh 2025 
a shocrú ar an leibhéal a mhol ICES le haghaidh na bpobal iartharach agus deisceartach atá sa limistéar sin. Ina 
theannta sin, ba cheart coinníoll speisialta a bhunú agus faoin gcoinníoll sin, níl gabhálacha sa chuid theas de 
limistéar TAC le sárú 969 dtona, i gcomhréir leis an gcomhairle ó ICES maidir leis an bpobal atá sa limistéar sin. Mar 
sin féin, chun a chur san áireamh go bhféadfadh sé gur tharla gabhálacha cheana faoi TAC sealadach, ba cheart 
gabhálacha ainseabhaithe sa chuid theas den limistéar TAC le linn na tréimhse ón 1 Iúil 2024 go dtí an 30 Meán 
Fómhair 2024 sa bhreis ar an gcoinníoll speisialta maidir le 969 dtona a cheadú, ar choinníoll go gcomhlíonfaí 
coinníollacha áirithe eile.

(3) An 29 Iúil 2024 d’fhoilsigh an Coiste Eolaíoch, Teicniúil agus Eacnamaíoch um Iascach (CETEI) a chomhairle maidir 
leis an tionchar socheacnamaíoch a bhaineann le TACanna le haghaidh mangach (Pollachius pollachius) a choinneáil ar 
bun i roinn 8c ICES agus i bhfolimistéir 9 agus 10 agus in uiscí an Aontais i roinn 34.1.1 de CECAF le haghaidh 
2024 ar an leibhéal a mhol ICES. Léiríonn an chomhairle sin ó CETEI leibhéal na TACanna sin is gá chun feiniméan 
an ‘tachtspeicis’ a sheachaint, i.e. speiceas a bhfuil easpa cuóta air a d’fhéadfadh stop a chur le hiascaireacht soithigh 
iascaireachta amháin nó níos mó fiú má tá cuóta fós acu le haghaidh speicis eile. Dá bhrí sin, ba cheart na TACanna 
le haghaidh 2024 a leagtar síos le Rialachán (AE) 2024/257 a mhéadú. De bhun Airteagal 5(3) de Rialachán (AE) 
2019/472 ó Pharlaimint na hEorpa agus ón gComhairle (3), ba cheart na TACanna sin a shocrú ar leibhéal 108 dtona 
i ranna 8c ICES agus 132 thona i bhfolimistéir 9 agus 10 agus in uiscí an Aontais i roinn 34.1.1 CECAF, rud 
a d’fhágfadh, de réir na comhairle ó CETEI, go mbeadh na cabhlaigh in ann leanúint de bheith ag feidhmiú go dtí an 
18 Meán Fómhair 2024 agus an 8 Nollaig 2024 faoi seach agus, dá bhrí sin, an méid seo a leanas a laghdúfeiniméan 
an ‘tachtspeicis’ agus mar thoradh dúnadh roimh am na n-iascach ábhartha; agus mar aon leis na tionchair 
shocheacnamaíocha ghaolmhara ar earnáil an iascaigh.

Iris Oifigiúil 
an Aontais Eorpaigh

GA 
Sraith L

(1) Rialachán (AE) 2024/257 ón gComhairle an 10 Eanáir 2024 lena socraítear le haghaidh 2024, 2025 agus 2026 na deiseanna 
iascaireachta le haghaidh stoic éisc áirithe, is infheidhme in uiscí an Aontais agus, i gcás soithí iascaireachta de chuid an Aontais, in 
uiscí áirithe nach uiscí de chuid an Aontais iad, agus lena leasaítear Rialachán (AE) 2023/194 (IO L, 2024/257, 11.1.2024, 
ELI: http://data.europa.eu/eli/reg/2024/257/oj).

(2) Rialachán (AE) 2024/1856 ón gComhairle an 28 Meitheamh 2024 lena leasaítear Rialachán (AE) 2024/257 lena socraítear le 
haghaidh 2024, 2025 agus 2026 na deiseanna iascaireachta le haghaidh stoic éisc áirithe, is infheidhme in uiscí an Aontais agus, 
i gcás soithí iascaireachta de chuid an Aontais, in uiscí áirithe nach uiscí de chuid an Aontais iad, agus Rialachán (AE) 2023/194 lena 
socraítear le haghaidh 2023 deiseanna iascaireachta den sórt sin (IO L, 2024/1856, 1.7.2024, ELI: http://data.europa.eu/eli/reg/ 
2024/1856/oj).

(3) Rialachán (AE) 2019/472 ó Pharlaimint na hEorpa agus ón gComhairle an 19 Márta 2019 lena mbunaítear plean ilbhliantúil do 
stoic a dhéantar a iascach in Uiscí an Iarthair agus sna huiscí máguaird agus d’iascaigh a shaothraíonn na stoic sin, lena leasaítear 
Rialacháin (AE) 2016/1139 agus (AE) 2018/973 agus lena n-aisghairtear Rialacháin (CE) Uimh. 811/2004, (CE) Uimh. 2166/2005, 
(CE) Uimh. 388/2006, (CE) Uimh. 509/2007 agus (CE) Uimh. 1300/2008 ón gComhairle (IO L 83, 25.3.2019, lch. 1).

(4) I gcás stoic bhreise áirithe, ba cheart cuótaí an Aontais agus cuótaí na mBallstát araon le haghaidh 2024 a leasú chun 
na hasbhaintí is gá mar thoradh ar dhíolúintí ón oibleagáid gabhálacha a thabhairt i dtír a chur san áireamh.

(5) An 13 Márta 2024 ghlac Parlaimint na hEorpa agus an Chomhairle Rialachán (AE) 2024/897 (4) lena gcuirtear chun 
feidhme i ndlí an Aontais bearta bainistíochta, caomhnaithe agus rialaithe áirithe i limistéar an Choimisiúin 
Idirnáisiúnta um Chaomhnú na dTuinníní Atlantach (ICCAT). Leis an Rialachán sin, cuireadh forálacha breise in 
Airteagail 9 agus 12, de Rialachán (AE) 2017/2107 ó Pharlaimint na hEorpa agus ón gComhairle (5). Chun forálacha 
forluiteacha maidir leis an ábhar céanna a sheachaint, ba cheart Airteagal 28 de Rialachán (AE) 2024/257 a leasú dá 
réir.

(6) Le Rialachán (AE) 2023/194, socraítear TAC le haghaidh deargán (Pagellus bogaraveo) i bhfolimistéar 9 ICES le 
haghaidh 2024 ar leibhéal 114 thona. An 16 Lúnasa 2024 d’fhoilsigh ICES a chomhairle maidir leis an stoc sin le 
haghaidh 2025 agus 2026. Le haghaidh 2025 agus 2026, chuir ICES comhairle ar fáil den chéad uair maidir le dhá 
phobal éagsúla deargán sa limistéar sin. Mhínígh ICES go ndearna sé amhlaidh toisc, ar an gcéad dul síos, go bhfuil 
dhá phobal deargán i bhfolimistéar 9 ICES: (i) deargáin arna gcionroinnt i bhfolimistéar 9 ICES cé is moite den chuid 
Atlantach de Chaolas Ghiobráltar (i.e. cósta na Gailíse agus na Portaingéile) ar thaobh amháin agus deargáin arna 
gcionroinnt sa chuid Atlantach de Chaolas Ghiobráltar agus sa Mheánmhuir Thiar ar an taobh eile. Ar an dara dul 
síos, mhínigh ICES go gcumhdaítear leis an gcomhairle ó Choiste Comhairleach Eolaíoch maidir le hIascaigh (CCE) 
de chuid an Choimisiúin Ghinearálta Iascaigh don Mheánmhuir (CGIM) le haghaidh deargán i bhfolimistéir 
gheografacha 1 agus 3 CGIM (iarthar na Meánmhara) an pobal deargán arna chionroinnt sa Mheánmhuir Thiar agus 
sa chuid Atlantach de Chaolas Ghiobráltar. Ina theannta sin, de réir na dréachtchomhairle is déanaí ó CCE maidir leis 
an stoc sin le haghaidh 2025: (i) tá an bhithmhais faoi bhun Blim (i.e. an pointe tagartha maidir le bithmhais stoic 
sceite, pointe tagartha ar faoina bhun a bhféadfadh acmhainneacht síolraithe laghdaithe a bheith ann) ó bhí 2011 
ann; (ii) in 2024, 30 % de Blim atá i mbithmhais an stoic; (iii) beidh an bhithmhais faoi bhun Blim fiú gan aon 
iascaireacht a dhéanamh in 2025; agus (iv) 204 % d’ionadaí FMSY atá sa bhásmhaireacht iascaireachta faoi láthair; 
i gcás gurb ann do ‘FMSY’ an bhásmhaireacht iascaireachta mheasta a thugann, le patrún iascaireachta ar leith agus faoi 
mheándálaí comhshaoil atá ann faoi láthair, an uastáirgeacht inbhuanaithe fhadtéarmach. Thairis sin, mhol ICES gur 
cheart gabhálacha a íoslaghdú le haghaidh deargán sa chuid Atlantach de Chaolas Ghiobráltar le haghaidh 2025 agus 
2026.

(7) Dá bhrí sin, d’fhéadfadh iascaireacht a dhéanamh ar dheargáin sa chuid Atlantach de Chaolas Ghiobráltar sa chuid 
eile de 2024, faoi TAC le haghaidh deargán i bhfolimistéar 9 ICES le haghaidh 2024, a bheith ina bhagairt 
thromchúiseach ar an stoc sin. Ba cheart aghaidh a thabhairt ar an mbagairt thromchúiseach sin go práinneach. Dá 
bhrí sin, i gcomhréir le hAirteagal 4(7) agus Airteagal 8(2) de Rialachán (AE) 2019/472, ba cheart an iascaireacht ar 
dheargáin sa chuid Atlantach de Chaolas Ghiobráltar a chur ar fionraí.

(8) Ba cheart, dá bhrí sin, Rialacháin (AE) 2024/257 agus (AE) 2023/194 a leasú dá réir sin.

(9) Forálacha an Rialacháin seo lena leasaítear forálacha Rialachán (AE) 2024/257 maidir le CETEI agus maidir le 
mangaigh i roinn 8c ICES agus i bhfolimistéir 9 agus 10 agus in uiscí an Aontais i roinn 34.1.1 CECAF, cé is moite 
den toirmeasc ar an iascaireacht spriocdhírithe, ba cheart feidhm a bheith acu ón 1 Eanáir 2024, i gcomhréir le 
tréimhse chur i bhfeidhm na bhforálacha leasaithe. Ba cheart feidhm a bheith ag TAC le haghaidh ainseabhaithe 
i bhfolimistéir 9 agus 10 ICES agus in uiscí an Aontais i roinn 34.1.1 CECAF ón 1 Iúil 2024, arís eile i gcomhréir le 
tréimhse chur i bhfeidhm na forála leasaithe. Ní dhéanann an cur i bhfeidhm cúlghabhálach sin difear do phrionsabal 
na deimhneachta dlíthiúla ná do phrionsabal an ionchais dhlisteanaigh, ós rud é go gcoinnítear leibhéil na 
ndeiseanna iascaireachta ar bun nó go gcuirtear leo.

(10) I bhfianaise na práinne atá le briseadh sna gníomhaíochtaí iascaireachta a sheachaint, ba cheart an Rialachán seo 
a theacht i bhfeidhm an lá tar éis lá a fhoilsithe in Iris Oifigiúil an Aontais Eorpaigh,

TAR ÉIS AN RIALACHÁN SEO A GHLACADH:

Airteagal 1

Leasuithe ar Rialachán (AE) 2024/257

Leasaítear Rialachán (AE) 2024/257 mar a leanas:

GA IO L, 11.10.2024

(4) Rialachán (AE) 2024/897 ó Pharlaimint na hEorpa agus ón gComhairle an 13 Márta 2024 lena leasaítear Rialachán (AE) 2017/2107 
lena leagtar síos bearta bainistíochta, caomhnaithe agus rialaithe is infheidhme i limistéar an Choimisiúin Idirnáisiúnta um 
Chaomhnú Thuinníní an Atlantaigh (ICCAT) agus Rialachán (AE) 2023/2053 lena mbunaítear plean ilbhliantúil bainistíochta don 
tuinnín gorm san Atlantach Thoir agus sa Mheánmhuir (IO L, 2024/897, 19.3.2024, ELI: http://data.europa.eu/eli/reg/2024/897/oj).

(5) Rialachán (AE) 2017/2107 ó Pharlaimint na hEorpa agus ón gComhairle an 15 Samhain 2017 lena leagtar síos bearta bainistíochta, 
caomhnaithe agus rialaithe is infheidhme i limistéar an Choinbhinsiúin Idirnáisiúnta um Chaomhnú Thuinníní an Atlantaigh 
(ICCAT), agus lena leasaítear Rialacháin (CE) Uimh. 1936/2001, (CE) Uimh. 1984/2003 agus (CE) Uimh. 520/2007 ón gComhairle 
(IO L 315, 30.11.2017, lch. 1).

http://data.europa.eu/eli/reg/2024/897/oj


(1) Cuirtear an méid seo a leanas in ionad Airteagal 12a:

‘Airteagal 12a

Bearta maidir le mangaigh i ranna 8a go 8e ICES, i bhfolimistéir 9 agus 10 agus in uiscí an Aontais i roinn 34.1.1 
CECAF

Beidh feidhm ag íosmhéid tagartha caomhnaithe 42 cm maidir leis an méid seo a leanas:

(a) gabhálacha mangach i ranna 8a, 8b, 8d agus 8e ICES; agus

(b) gabhálacha mangach i roinn 8c ICES, i bhfolimistéir 9 agus 10 agus in uiscí an Aontais i roinn 34.1.1 CECAF.’;

(2) Cuirtear an méid seo a leanas in ionad Airteagal 28:

‘Airteagal 28

FADanna le haghaidh Tuinníní Trópaiceacha

1. Toirmeascfar feistí comhthiomsaithe éisc a úsáid i limistéar Choinbhinsiún ICCAT ón 1 Eanáir 2024 go dtí an 
12 Márta 2024.

2. Ón 17 Nollaig 2023 go dtí an 31 Nollaig 2023 áiritheoidh na Ballstáit nach n-úsáidfidh a soithí iascaireachta feistí 
comhthiomsaithe éisc.’;

(3) in Airteagal 59, an tríú fhomhír de:

(a) cuirtear an méid seo a leanas in ionad phointe (aa):

‘(aa) Beidh feidhm ag Airteagal 12a, pointe (a), ón 1 Iúil 2024 go dtí an 31 Nollaig 2024 nó go dtí an dáta 
a thiocfaidh gníomh tarmligthe i bhfeidhm a ghlacfar i gcomhréir le hAirteagal 15(2) de Rialachán (AE) 
2019/1241 agus lena leasaítear Iarscríbhinn VII, Cuid A, a ghabhann leis an Rialachán sin maidir leis an 
íosmhéid tagartha caomhnaithe le haghaidh mangach i ranna 8a, 8b, 8d agus 8e ICES, cibé acu is luaithe.;’;

(b) cuirtear an pointe seo a leanas isteach tar éis phointe (aa):

‘(ab) Beidh feidhm ag Airteagal 12a, pointe (b), ón 1 Deireadh Fómhair 2024 go dtí an 31 Nollaig 2024 nó go dtí 
an dáta a thiocfaidh gníomh tarmligthe i bhfeidhm a ghlacfar i gcomhréir le hAirteagal 15(2) de Rialachán (AE) 
2019/1241 agus lena leasaítear Iarscríbhinn VII, Cuid A, a ghabhann leis an Rialachán sin maidir leis an 
íosmhéid tagartha caomhnaithe le haghaidh mangach i roinn 8c, folimistéir 9 agus 10 ICES agus in uiscí an 
Aontais i roinn 34.1.1 CECAF, cibé acu is luaithe;’;

(c) cuirtear an pointe seo a leanas isteach tar éis phointe (i):

‘(ia) In Iarscríbhinn IA, Cuid A, Táblaí 18 agus 19, beidh feidhm ag fonóta 1 ón 1 Deireadh Fómhair 2024 go dtí an 
31 Nollaig 2024;’

(4) Leasaítear Iarscríbhinn IA, i gcomhréir le hIarscríbhinn I a ghabhann leis an Rialachán seo.

Airteagal 2

Leasuithe ar Rialachán (AE) 2023/194

Leasaítear Rialachán (AE) 2023/194 mar a leanas:

(1) in Airteagal 59, an dara fhomhír, cuirtear isteach na pointí seo a leanas tar éis phointe (h):

‘(ha) in Iarscríbhinn IA, Cuid E, tábla le haghaidh deargán (Pagellus bogaraveo) in uiscí an Aontais agus in uiscí 
idirnáisiúnta i bhfolimistéar 9 ICES, beidh feidhm ag fonóta 1 ón 1 Eanáir 2024 go dtí an 31 Nollaig 2024;

(hb) in Iarscríbhinn IA, Cuid E, tábla le haghaidh deargán (Pagellus bogaraveo) in uiscí an Aontais agus in uiscí 
idirnáisiúnta i bhfolimistéar 9 ICES, beidh feidhm ag fonóta 2 ón 1 Deireadh Fómhair 2024 go dtí an 31 Nollaig 
2024;’,

(2) Leasaítear Iarscríbhinn IA, i gcomhréir le hIarscríbhinn II a ghabhann leis an Rialachán seo.

Airteagal 3

Teacht i bhfeidhm agus cur i bhfeidhm

Tiocfaidh an Rialachán seo i bhfeidhm an lá tar éis lá a fhoilsithe in Iris Oifigiúil an Aontais Eorpaigh.

Beidh feidhm aige ón 1 Eanáir 2024.

Beidh an Rialachán seo ina cheangal go huile agus go hiomlán agus beidh sé infheidhme go díreach i ngach 
Ballstát.

Arna dhéanamh i Lucsamburg, an 10 Deireadh Fómhair 2024.

Thar ceann na Comhairle

An tUachtarán

PINTÉR S. 

GA IO L, 11.10.2024

IARSCRÍBHINN I

I. Leasaítear Iarscríbhinn IA, Cuid A, a ghabhann le Rialachán (AE) 2024/257 mar a leanas:

(1) Cuirtear an méid seo a leanas in ionad Thábla 2:

Tábla 2

‘Speiceas: An t-ainseabhaí Limistéar: 9 agus 10; uiscí an Aontais in CECAF 34.1.1

Engraulis encrasicolus (ANE/9/3411)

An Spáinn 4 519 (1) (3) TAC Anailíseach’

An 
Phortaingéil

4 930 (1) (3)

An tAontas 9 449 (1) (2) (3)

TAC 9 449 (1) (2) (3)

(1) Ní fhéadfar an cuóta seo a iascach ach ón 1 Iúil 2024 go dtí an 30 Meitheamh 2025.
(2) Coinníoll speisialta: a bhféadfar suas le 969 dtona de a thógáil sa limistéar a theorannaíonn na comhordanáidí seo a leanas agus an 

cósta (ANE/*09AW):

Pointe Domhanleithead Domhanfhad

1 36o00′00″T 5o36′00″I
2 36o00′00″T 11o00′00″ I
3 37o01′20″T 8o59′47″I

(3) Coinníoll speisialta: maidir leis na cainníochtaí seo a leanas, sa bhreis ar an gcainníocht dá dtagraítear i bhfonóta 2 agus tar éis úsáid 
iomlán a bhaint as an gcainníocht sin, féadfar iad a thógáil sa limistéar dá dtagraítear i bhfonóta 2 le linn na tréimhse ón 1 Iúil 2024 
go dtí an 30 Meán Fómhair 2024 (ANE/*09AW2).

An Spáinn 1 926
An Phortaingéil 2 102
An tAontas 4 028

(2) Cuirtear an méid seo a leanas in ionad Tháblaí 18 agus 19:

Tábla 18

‘Speiceas: An mangach Limistéar: 8c

Pollachius pollachius (POL/08C.)

An Spáinn 97 (1) TAC Anailíseach

An Fhrainc 11 (1)

An tAontas 108 (1)

TAC 108 (1)

(1) Ón 1 Deireadh Fómhair 2024 ar aghaidh, le haghaidh foghabhálacha go heisiach agus ní cheadaítear aon iascaireacht spriocdhírithe 
faoin gcuóta seo (POL/*08C-BC).

IO L, 11.10.2024 GA

Tábla 19

Speiceas: An mangach Limistéar: 9 agus 10; uiscí an Aontais in CECAF 34.1.1

Pollachius pollachius (POL/9/3411)

An Spáinn 128 (1) (2) TAC Anailíseach’

An 
Phortaingéil

4 (1) (2) (3)

An tAontas 132 (1) (2)

TAC 132 (1) (2)

(1) Ón 1 Deireadh Fómhair 2024 ar aghaidh, le haghaidh foghabhálacha go heisiach agus ní cheadaítear aon iascaireacht spriocdhírithe 
faoin gcuóta seo (POL/*9/3411-BC).

(2) Coinníoll speisialta: a bhféadfar suas le 100 % de a iascach in 8c (POL/*08C.).
(3) Sa bhreis ar an TAC seo, féadfaidh an Phortaingéil cainníochtaí mangach nach sáraíonn 98 dtona a iascach (POL/93411P). Ón 

1 Deireadh Fómhair 2024,cuirtear an cuóta breise seo i bhfeidhm le haghaidh foghabhálacha go heisiach agus ní cheadaítear aon 
iascaireacht spriocdhírithe faoin gcuóta seo (POL/*93411P-BC).

II. Leasaítear Iarscríbhinn IA, Cuid B, a ghabhann le Rialachán (AE) 2024/257 mar a leanas:

(1) Cuirtear an méid seo a leanas in ionad Thábla 33:

Tábla 33

‘Speiceas: An méagram scoilteán Limistéar: 8a, 8b, 8d agus 8e

Lepidorhombus spp. (LEZ/8ABDE.)

An Spáinn 1 154 TAC Anailíseach

An Fhrainc 931 Tá feidhm ag Airteagal 7(2) den Rialachán seo’

An tAontas 2 085

TAC 2 175

(2) Cuirtear an méid seo a leanas in ionad Thábla 38:

Tábla 38

‘Speiceas: Láimhínigh Limistéar: 8a, 8b, 8d agus 8e

Lophiidae (ANF/8ABDE.)

An Spáinn 1 872 TAC Anailíseach

An Fhrainc 10 419 Tá feidhm ag Airteagal 7(2) den Rialachán seo’

An tAontas 12 291

TAC 12 906

(3) Cuirtear an méid seo a leanas in ionad Thábla 56:

Tábla 56

‘Speiceas: An colmóir Limistéar: 8a, 8b, 8d agus 8e

Merluccius merluccius (HKE/8ABDE.)

An Bheilg 12 (1) TAC Anailíseach

An Spáinn 8 359 Tá feidhm ag Airteagal 7(2) den Rialachán seo’

An Fhrainc 18 771

An Ísiltír 24 (1)

An tAontas 27 166

TAC 27 532

(1) Féadfar aistrithe an chuóta seo a dhéanamh chuig uiscí na Ríochta Aontaithe agus uiscí an Aontais in 2a agus 4. Mar sin féin, 
tabharfar fógra don Choimisiún agus don Ríocht Aontaithe roimh ré faoi na haistrithe sin.

Coinníoll speisialta: laistigh de theorainneacha na gcuótaí seo, ní fhéadfar níos mó ná na cainníochtaí a thugtar thíos 
a ghabháil sna limistéir seo a leanas:

6 agus 7; Uiscí na Ríochta Aontaithe agus uiscí idirnáisiúnta in 5b; uiscí idirnáisiúnta in 12 agus 14 (HKE/*57-14)

An Bheilg 2

An Spáinn 2 454

An Fhrainc 4 418

An Ísiltír 7

An tAontas 6 881

(4) Cuirtear an méid seo a leanas in ionad Thábla 121:

Tábla 121

‘Speiceas: An bolmán Limistéar: 8c

Trachurus spp. (JAX/08C.)

An Spáinn 1 788 (1) (2) TAC Anailíseach

An Fhrainc 31 (1) Ní bheidh feidhm ag Airteagal 3(2) agus (3) de Rialachán (CE) 
Uimh. 847/96

An 
Phortaingéil

177 (1) (2) Ní bheidh feidhm ag Airteagal 4 de Rialachán (CE) 
Uimh. 847/96’

An tAontas 1 996 (1)

TAC 2 097

(1) Go heisiach le haghaidh foghabhálacha. Ní cheadaítear iascaireacht spriocdhírithe ar bholmáin faoin gcuóta seo.
(2) Coinníoll speisialta: féadfar suas le 10 % den chuóta seo a iascach in 9 (JAX/*09.).

IARSCRÍBHINN II

In Iarscríbhinn IA, Cuid E, a ghabhann le Rialachán (AE) 2023/194, cuirtear an méid seo a leanas in ionad an tábla le 
haghaidh deargán (Pagellus bogaraveo) in uiscí an Aontais agus in uiscí idirnáisiúnta i bhfolimistéar 9 ICES:

‘Speiceas: An deargán Limistéar: uiscí an Aontais agus uiscí idirnáisiúnta in 9

Pagellus bogaraveo (SBR/09-)

Bliain 2023 2024 TAC réamhchúraim

An Spáinn 88 88 (2) Ní bheidh feidhm ag Airteagal 3 de Rialachán (CE) 
Uimh. 847/96 (1)’

An 
Phortaingéil

24 24 (2)

An tAontas 112 112 (2)

TAC 114 114 (2)

(1) Ní bheidh feidhm aige ach in 2024.
(2) Ón 1 Deireadh Fómhair 2024 ar aghaidh, ní dhéanfar gabhálacha deargán sa limistéar a theorannaíonn na comhordanáidí seo 

a leanas agus an cósta:

Pointe Domhanleithead Domhanfhad

1 36o00′00″T 11o00′00″ I
2 36o00′00″T 5o53′17″I
3 36o00′00″T 5o36′00″I
4 36o00′00″T 11o00′00″ I

